
 
 

22.08.2024 

 

Inatsisartut suleriaasianni § 37 imm. 1 naapertorlugu, Naalakkersuisunut apeqqutit matumuuna allakkatigut 

saqqummiunneqarput. 

 

Naalakkersuisunut apeqqutit:  

 

1. Inuutissarsiornermut, Niuernermut, Aatsitassanut, Inatsisit Atuutsinneqarnerannut 

Naligiissitaanermullu Naalakkersuisoq KNR nutaarsiassami “Naalakkersuisoq: Paul Watson 

nunatsinniiginnassaaq” 19. august 2024 ulloqartinneqartumi1 eqqortumik issuarneqarsimava 

nalunaaruteqartinneqarsimavalu? 

 

2. Nutaarsiassaq apeqqut 1-imiittoq aallaavigalugu, suliaq Paul Watson-imut tunngasoq pillugu 

oqaatigineqarsimasutut taaneqarsimavoq “Tamannami annertuunngortitsillunilu akisussasoq, 

[Naalakkersuisoq] oqarpoq”. 

a. Qanga Naalakkersuisut Danmark naalagaaffiata oqartussaavianut, tassanngalu 

aningaasaqarneranut tunngasunut nalilersuisartunngoramik, namminneq oqartussaaviat 

“akisussanersoq” nalilersorsinnaalerlugu? 

b. Suliaq pineqartumut Danmark oqartussaaffianiittumut Naalakkersuisut 

aningaasartuuteqartarpat? 

c. Qanga Naalakkersuisut Naalagaaffeqatigiinnermi oqartussat (Rigsmyndighed), tassanngalu 

Danmark Naalakkersuisuisa oqartussaaffianni aningaasaqarnerat sinnerlugu 

oqaaseqartaleramik, taavalu Naalakkersuisut taakkua akisussaaffiannut 

oqartussaassuseqarpat? 

 

3. Nutaarsiassaq apeqqut 1-imiittoq aallaavigalugu, Naalakkersuisoq pineqartoq ima issuarneqarpoq 

“Danskinut tigummineqarallartussanngortinneqassaguni […] eqqartuussisoqartussanngorneri 

tamaasa Danmarkip nunattalu akornanni siumut utimullu angallanneqartassaaq”. Pineqartoq 

Danmark Kunngeqarfiata iluani, soorlu Kalaallit Nunaanneersumiit Danmarkimi sumiiffimmut 

nuunneqarnissaa Inatsisitigut periarfissaanngivissorpa? 

 

4. Nutaarsiassaq apeqqut 1-imiittoq aallaavigalugu, suliami inuup pineqartup Danmark-imut 

nuussinnaanissaa pillugu Naalakkersuisoq pineqartoq ima issuarneqarpoq “tusagassiuutit 

soqutiginninnerannut annikinnerulersitsinavianngilaq”. Oqaatigineqartut taakkua, inuup taassani 

suliami pineqartumeersup Danmark-imut nuunneqannginnissaanut qanoq annertutigisumik 

aalajangiinermut tunngavilersuutaappat? 

 

 
1 https://knr.gl/kl/nutaarsiassat/paul-watson-nunatsinniiginnassaaq  

https://knr.gl/kl/nutaarsiassat/paul-watson-nunatsinniiginnassaaq


 
 

5. Naalakkersuisup, Naaja Nathanielsen-ip, qulanii taamatut suliaq pineqartumut oqaaseqarsimanera 

Naalakkersuisut tamarmiullutik isumaqatigaat? 

 

(Inatsisartunut ilaasortaq Pele Broberg, Naleraq) 

 

 

Tunngavilersuut: 

Nunap allap oqartussaavii, ilaatigut Danmark-ip Naalakkersuisuisa, Naalakkersuisoqarfiisa, allallu 

oqartussaafigisaat sinnerlugit Namminerpiaq Nunatsinni Naalakkersuisugut oqaaseqariasaarmata, allaammi 

aningaasaqarnerinut inissisimaffii taakkua sinnerlugit Naalakkersuisoq pineqartoq oqaaseqartuinnanngorluni. 

Susassaqarfiit akisussaaffiginngisaat sinnerlugit Naalakkersuisut siornatigut sumilluunniit 

attuumassuteqartarnikuunngimmata, ersarissartariaqariaqalermat apeqqutit ingerlateqqinneqarput. 

 

Apeqqutigineqartut ullut suliffiusut qulit (10) iluanni akineqareersimanissaat piumasarineqarput. Nutsernerani 

paatsuungasoqassatillugu kalaallisut allassimasoq aallaavigineqassaaq. 


